
«Татарстан Республикасында автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыруның аерым мәсьәләләре турында» Татарстан Республикасы Законына үзгәрешләр кертү хакында

ТАТАРСТАН РЕСПУБЛИКАСЫ ЗАКОНЫ

1 статья 

«Татарстан Республикасында автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыруның аерым мәсьәләләре турында» 2015 елның 26 декабрендәге 107-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2015, № 12 (I өлеш); 2016, № 7 – 8; Татарстан Республикасы  законнар җыелмасы, 2017, № 55 (I өлеш); 2018, № 29 (I өлеш); 2022, № 57 (I өлеш); 2023, № 35 (I өлеш), № 95 (I өлеш) түбәндәге үзгәрешләрне кертергә: 

1) 3 статьяның 2 өлешендә:
а) 4 пунктта «даими рәвештә пассажирлар йөртүнең һәм багаж ташуның муниципальара маршруты буенча пассажирлар йөртүне һәм багаж ташуны гамәлгә ашыру турында таныклык һәм даими рәвештә пассажирлар йөртүнең һәм багаж ташуның маршрут карталарын бирә» сүзләрен «даими рәвештә пассажирлар йөртүнең һәм багаж ташуның муниципальара маршруты буенча пассажирлар йөртүне һәм багаж ташуны гамәлгә ашыру хокукын бирә» сүзләренә алмаштырырга; 
б) 41 пунктны үз көчен югалткан дип санарга;
	
2) 4 статьяда:
а) 4 пунктта  «даими рәвештә пассажирлар йөртүнең һәм багаж ташуның муниципаль маршруты буенча пассажирлар йөртүне һәм багаж ташуны гамәлгә ашыру турында таныклык һәм даими рәвештә пассажирлар йөртүнең һәм багаж ташуның маршрут карталарын бирәләр» сүзләрен «даими рәвештә пассажирлар йөртүнең һәм багаж ташуның муниципаль маршруты буенча пассажирлар йөртүне һәм багаж ташуны гамәлгә ашыру хокукын бирәләр» сүзләренә алмаштырырга; 
[bookmark: _GoBack]б) 41 пунктны үз көчен югалткан дип санарга;

3) 5 статьяда: 
а) 6 өлештә «гамәлгә ашыру турында таныклык бирелгән» сүзләрен «гамәлгә ашыру хокукы бирелгән» сүзләренә алмаштырырга, «мондый таныклык» сүзләрен «мондый хокук» сүзләренә алмаштырырга,  «мондый таныклыкның» сүзләрен «мондый хокукның» сүзләренә алмаштырырга, «әлеге таныклыкның» сүзләрен «әлеге хокукның» сүзләренә алмаштырырга;
б) 61 өлештә «гамәлгә ашыру хакында таныклыклар бирелгән»  сүзләрен «гамәлгә ашыру хокукы бирелгән» сүзләренә алмаштырырга, «мондый таныклыкларның һәм шушы маршрутлар карталарының» сүзләрен «мондый хокукның» сүзләренә алмаштырырга;
в) 7 өлешкә түбәндәге эчтәлекле җөмлә өстәргә: «Даими рәвештә пассажирлар йөртүнең һәм багаж ташуның муниципаль һәм муниципальара  маршрутлары буенча даими рәвештә пассажирлар йөртүне һәм багаж ташуны гамәлгә ашыру хокукы  даими рәвештә пассажирлар йөртүнең һәм багаж ташуның муниципаль һәм муниципальара маршрутлары реестрында  язма белән раслана.»;

4) 51 статьяда 
а) түбәндәге эчтәлекле 21 өлеш өстәргә:
 «21. Даими рәвештә пассажирлар йөртү һәм багаж ташу реестрлары электрон саклагычларда алып барыла.»;
б) 3 өлешне түбәндәге редакциядә бәян итәргә:
 «3. Даими рәвештә пассажирлар йөртү һәм багаж ташу маршрутлары реестрларына Федераль законның 26 статьясындагы 1 өлешендә каралган белешмәләр кертелергә тиеш. Даими рәвештә пассажирлар йөртү һәм багаж ташу маршрутлары реестрларына кертелгән белешмәләр (индивидуаль эшкуарның тору урыны турындагы белешмәләрдән тыш) үз вәкаләтләренә шушы реестрларны алып бару кертелгән вәкаләтле Татарстан Республикасы башкарма хакимияте органының яисә вәкаләтле җирле үзидарә органының «Интернет» мәгълүмат-телекоммуникация челтәрендәге рәсми сайтында транспорт өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль башкарма хакимият органы билгеләгән формада урнаштырыла.»;

5) 6 статьяның  4 өлешендә  «даими рәвештә пассажирлар йөртүнең һәм багаж ташуның тиешле  маршруты буенча пассажирлар йөртүне һәм багаж ташуны гамәлгә ашыру турында таныклык» сүзләрен «тиешле төрдәге маршрут реестрында язма» сүзләренә алмаштырырга;

6) 7 статьяда:
а) исемне түбәндәге редакциядә бәян итәргә:
«7 статья. Даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру хокукын һәм  тиешле маршрут карталарын бирү, бирелгән хокукның гамәлдә булуын туктату»;  
б) 1 өлештә «гамәлгә ашыру турында таныклык» сүзләрен «гамәлгә ашыру хокукы» сүзләренә алмаштырырга, «һәм тиешле маршрут карталары» сүзләрен төшереп калдырырга;
в) 2 өлештә «гамәлгә ашыру турында таныклык» сүзләрен «гамәлгә ашыру хокукы» сүзләренә алмаштырырга, «һәм тиешле маршрут карталары» сүзләрен төшереп калдырырга;
	г) 3 өлештә:
беренче абзацта «гамәлгә ашыру турында таныклык» сүзләрен «гамәлгә ашыру хокукы» сүзләренә алмаштырырга;
	1 пунктны түбәндәге редакциядә бәян итәргә:
	1) Федераль законның 29 статьясындагы  1 өлешенең 1, 2, 7, 9 һәм 11 пунктларында каралган шартлар барлыкка килгәннән алып даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыруның ачык конкурс үткәрү нәтиҗәләре буенча бирелгән яңа хокукы нигезендә даими рәвештә пассажирлар йөртүне һәм багаж ташуны гамәлгә ашыра башлаганчы. Үткәрелмәгән  дип танылган ачык конкурста җиңүчегә даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру хокукын бирү Федераль законның 24 статьясындагы 10 өлешендә каралган шартлар буенча рөхсәт ителми;»;
	3 пунктта  «гамәлгә ашыру турында яңа таныклык» сүзләрен «гамәлгә ашыруга яңа хокук» сүзләренә алмаштырырга;
д) 31 өлештә «гамәлгә ашыру турында таныклыклар» сүзләрен «гамәлгә ашыру хокукы» сүзләренә алмаштырырга, «һәм тиешле маршрут карталары» сүзләрен төшереп калдырырга;
е) 4 өлештә «гамәлгә ашыру турында таныклык» сүзләрен «гамәлгә ашыру хокукы» сүзләренә алмаштырырга, « һәм даими рәвештә  пассажирлар йөртүнең һәм багаж ташуның маршрут карталары аларны» сүзләрен «, аны» сүзенә алмаштырырга, «бирелгән таныклыкның» сүзләрен «бирелгән хокукның» сүзләренә алмаштырырга, «күрсәтелгән таныклыкның» сүзләрен «күрсәтелгән хокукның» сүзләренә алмаштырырга;
ж) 5 өлештә «гамәлгә ашыру турында таныклыкның» сүзләрен «гамәлгә ашыру хокукының» сүзләренә алмаштырырга;
з) 6 өлештә «гамәлгә ашыру турындагы таныклык» сүзләрен «гамәлгә ашыру хокукын» сүзләренә алмаштырырга, «таныклыкның» сүзен «хокукның» сүзенә алмаштырырга;
и) түбәндәге эчтәлекле 7 өлеш өстәргә:
«7. Даими рәвештә пассажирлар йөртүнең һәм багаж ташуның муниципаль маршруты, даими рәвештә пассажирлар йөртүнең һәм багаж ташуның муниципальара маршруты буенча  маршрутлар карталары тиешле маршрут буенча пассажирлар йөртү һәм багаж ташу хокукы бирелгән юридик затларга, индивидуаль эшкуарларга, гади ширкәт шартнамәсендә катнашучыларга бу маршрутларны билгеләгән вәкаләтле Татарстан Республикасы башкарма хакимияте органы яисә вәкаләтле җирле үзидарә органы тарафыннан бирелә. Даими рәвештә пассажирлар йөртү һәм багаж ташу маршрутының күрсәтелгән карталары юридик затларның, индивидуаль эшкуарларның, гади ширкәт шартнамәсендә катнашучыларның даими рәвештә пассажирлар йөртүнең һәм багаж ташуның тиешле маршруты буенча пассажирлар йөртүне һәм багаж ташуны гамәлгә ашыру хокукы булган срокка бирелә.».

2 статья 

1. Әлеге Закон, 1 статьясындагы 1, 2, 4 һәм 6 пунктларыннан тыш, 2026 елның 1 мартыннан үз көченә керә.
2. Әлеге Законның 1 статьясындагы 1, 2, 4 һәм 6 пунктлары 2026 елның 1 сентябреннән үз көченә керә.


Татарстан Республикасы 
              Рәисе

